
      4. september 2012 

 

Inatsisartut Suleriaasianni § 37, imm 1, naapertorlugu matumuuna ima ittumik Naalakkersuisunut 

apeqquteqaateqarpunga: 

 

1. London Miningip piiaasinnaanermut qinnuteqaateqarnerata kingunerisaanik tusar-

niaanermi nittartakkatigut (høringsportalen) aqqutigalugu tusarniutigineqartussani 

nalunaarusiat 10-usunit 6-it kalaallisut danskisullu allassimanngillat, tuluttuuinnaallu-

tillu. Tamanna sumik peqquteqarpa? 

2. London Miningip piiaasinnaanermut qinnuteqarnerata kingunerisaanik tusarniaa-

nermit nalunaarusiani tuluttuinnaq allassimasuni atuarneqarsinnaavoq pingaaru-

teqarluinnartut mingutsitsinermut tunngasut, pujoralatsitsinermut tunngasut, aatsi-

tassarsiornermillu aatsitassat arrortikkuminaatsut pillugit tunngasut kalaallisullu 

danskisullu allaassimasuinnaasut, kingunerinnaalu nittartakkamut ikkussorneqarsi-

maneranik sumik peqquteqarpa? 

3. Nittartakkamut ikkussimasimanngitsut 10-usunit 6-it tuluttuinnarlu allassimasut pil-

lugit tusagassiorfitsigut naalakkersuisut nalunaaruteqarsimannginneranik 

peqquteqarpa? 

4. Kingunerinnaanik nittartakkamut ikkussuisimaneq pillugu naalakkersuisunit ilimagi-

neqarpa paasissutissat pingaaruteqartut akissuteqarfigineqartussanik arajutsisima-

neqarsimasinnaasut? 

5. Kalaallisut aammalu danskisut oqaasillit sooq tusarniaanermi nalunaarusianik atu-

arsinnaanngitsunngortinneqarsimappat, ilami tuluttuinnaammata? 

(Aleqa Hammond, Siumut) 

 

Tunngavilersuut: 

 

Nunatsinni oqaatsit pisortatigoortut tassaapput kalaallit oqaasii. Naalakkersuisut aatsitassarsiorner-

mut tunngatillugu tusarniutit nittartakkatigoortut pingaaruteqarluinnartut tuluttuinnaq allaasimasut 

saqqummersippai. Tamanna oqaatsinik pisortatigoortunik atuisussaanermut naapertuutiginngilaq 

aammalu paasissutissat pingaaruteqarluinnartut pineqarput. Peqqutissaqartippaanga qulaani 

pineqartut akissutissarsiniarlugit allagaqarnermut. 

 

Kissaatigaara apeqquteqaatima ullut suliffiusut 10-it qaangiutsinnagit akineqarsimanissaanik. 

 

 


